
				এই পাতাটির মুদ্রণ সংশোধন করা প্রয়োজন। 
mwomwonmwonmonops
er শ্ৰীকান্ত
DDDSDB BDBB BBDBDD DBBDBB DDBD DDBDBB র্তাহার সর্বাঙ্গে ইংরাজি পোশাক, হাতে দু'তিনটা আংটি, ঘড়ি-চেনকাজকর্ম কিছুই করতে হয় না-অথচ অবস্থাও দেখলাম বেশ স্বচ্ছল । র্তাহার বর্মী-গৃহিণী হাতের কাজ রাখিয়া উঠিয়া দাড়াইয়া টুপি এবং ছড়িটা হাত হইতে লইয়া রাখিয়া দিল। ছোট বোন চুরুট, দেশলাই প্রভৃতি আনিয়া দিল, দাসী চায়েব সরঞ্জাম এবং অপারে পানের বাটা আগাইয়া দিল । বাঃ -লোকটাকে যে সবাই মিলিয়া একেবারে রাজার হালে রাখিয়াছে! লোকটার নাম আমি ভুলিয়া গিয়াছি। বোধ হয়, চারুটারু এমনি কি একটা যেন হইবে । যাক গে, আমবা না হয় তঁকে শুধু বাবু বলিয়াই ডাকিব।
বাবু প্রশ্ন করিলেন, আমি কে ?
বলিলাম, আমি ভঁার দাদার বন্ধু।
তিনি বিশ্বাস করিলেন না । বলিলেন, আপনি ত কালকেতিয়া, কিন্তু আমার দাদা তা কখনো সেখানে যায়নি। বন্ধুত্ব হ’ল ক্যামনে ?
কেমন কবিয়া বন্ধুত্ব হইল, কোথায় হইল, কোথায় আছেন ইত্যাদি সংক্ষেপে বিবৃত করিয়া ভঁাহার আসিবার উদ্দেশ্যটাও জানাইলাম এবং তিনি যে ভ্ৰাতৃরূত্বের দর্শনাভিলাষে উদগ্রীব হইয়া আছেন, তাহাণ্ড নিবেদন করিলাম ।
পরদিন সকালেই আমাদের হােটেলে বাবুটির পদধূলি পড়িল, এবং উভয় ভ্ৰাতায় বহুক্ষণ কথাবার্তার পরে তিনি বিদায় গ্ৰহণ করিলেন। সেই হইতেই দুই ভাইয়েব কি ষে মিল হইয়া গোল-সিকাল নাই, সন্ধা নাই, বাবুট দাদা বলিয়া ডাক দিয়া যখন-তখন আসিয়া উপস্থিত হইতে লাগিলেন এবং ফিসফিস মন্ত্রণা, আলাপ-আপ্যায়ন, খাওয়া-দাওয়ার আর অবধি রহিল না। একদিন অপবাহুে দাদাকে ও আমাকে চা-বিন্ধুটি ভোজন করিবার নিমন্ত্রণ পর্যন্ত করিয়া গেলেন ।
সেই দিন তঁহার বর্মী-স্ত্রীর সহিত আমার ভাল করিয়া আলাপ হইল। মেয়েটি অতিশয় সরল, বিনয়ী এবং ভদ্র। ভালবাসিয়া স্বেচ্ছায় ইহাকে বিবাহ করিয়াছে এবং সেই অবধি বোধ করি একদিনের জন্যেও তাহাকে

